
తాలాంకనందినీపరిణయము









	ఆ.	
చాన యొకతె యప్పులోన మునింగియు

తేలలేక సుడిని దిరుగ జూచి

పడఁతి యొకతె కొప్పుఁ బట్టుక దిగిచె నే

'డప్పులందు బడిన యటులగాదె'.

	చ.	
సరసీరుహంబుల న్మెలఁగు షట్పదకోటుల నొక్కబోఁటి స

త్వరగతి జోపి తద్వదనవారిరుహంబున వ్రాల, హస్తపం

కరుహముల న్విదిర్ప విడగాగ బెనంగెటి వాటి కొప్పునం

గరము రహించు సంపెఁగల గాటఁపుపుప్పొడి గుప్పె గుప్పునన్.

	సీ.	
కమలాక్షి నీగజగమన గాసియొనర్చె

        సింహమధ్యమ బుద్ధిజెప్పవమ్మ

చక్రవక్షోజ నీచంద్రాసన గలంచె

        నహిరోమరాజి నీ వడుగవమ్మ

సుకరబింబోష్ఠి నీశుకవాణి యడలించె

        శుభగసాంకవమోద చూడవమ్మ

ననఁబోణి నీపికస్వని వంచన మొనర్చె

        రామాంగి నీవైన రాగదమ్మ



	 







	తే.	
యనుచు సరసోక్తులను మేలమాడుకొనుచు

కలితకలకంఠకలరవకలకలంబు

లాజలక్రీడ గన వేడుకై జెలంగెఁ

గరము జెలువొందుఁ బంకజాకరమునందు.

	తే.	
చిరశిలీముఖసంతతిచే మునింగి

నట్టి పద్మిని ఘనశరఘట్టనముల

భంగమొంది కలంగి శుంభద్దళముల

విరిసె నిట నుండవలదని వెడలి రపుడు.

	తే.	
అటుల వెలువడి కాసారతటమునందు

నిలువ కచభారముల జారు నీరుజూడ

"https://te.wikisource.org/w/index.php?title=పుట:TALANKA-NANDINI-PARINAYAMU.pdf/223&oldid=357050" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 3 జూలై 2021న 10:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

